19 მაისი, 2020 წელი
დანართი N1
ურთიერთთანამშრომლობის მემორანდუმზე 
საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტს, 

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოსა 

და საქართველოში გაერთიანებული ერების ორგანიზაციის ბავშვთა ფონდს  შორის

აღნიშნული დოკუმენტი წარმოადგენს ურთიერთთანამშრომოლობის მემორანდუმის დანართს, რომელიც გაფორმდა საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტს (შემდგომში კომიტეტი), საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოსა (შემდგომში სააგენტო) და საქართველოში გაერთიანებული ერების ორგანიზაციის ბავშვთა ფონდს  (შემდგომში იუნისეფი) შორის კოვიდ-19 პანდემიის პერიოდში ქვეყანაში არსებულ სერვისებზე ბავშვებისა და მათი ოჯახების ხელმისაწვდომობის გაზრდისათვის ბავშვთა სპეციალიზებული ცხელი ხაზის შექმნის მიზნით და რომელსაც ხელი მოეწერა 2020 წლის 24 აპრილს. 

აღნიშნული დანართის მიზანია, რომ განსაზღვროს თითოული მხარის მოვალეობები და პასუხისმგებლობები ახალი ინიციატივის განსახორციელებლად, რომელიც შეეხება:

მოზარდების, ახალგაზრდებისა და მათი მშობლების/მომვლელების დახმარებას ცხელი ხაზის საშუალებით, რაც გულისხმობს  მოზარდების და ახალგაზრდების მენტალურ ჯანმრთელობასა და ფსიქოსოციალურ კეთილდღეობასთან, კერძოდ, მოზარდებში/ახალგაზრდებში ნარკოტიკებსა  და აზარტულ თამაშებზე   დამოკიდებულებასთან დაკავშირებულ საჭიროებებზე კონსულტაციის გაწევას ან/და დახმარებას, მათ შორის, შესაბამის სერვისში გადამისამართების გზით კორონავირუსის პანდემიის პერიოდში. 

აღნიშნული ინიციატივის ფარგლებში მხარეები თანხმდებიან შემდეგზე:
1. გაფართოვდეს „ბავშვთა დახმარების ცხელი ხაზის - 111“ (რომლის მართვასაც ახორციელებს სააგენტო) მომსახურება და მოიცვას ასევე მოზარდების და ახალგაზრდების მენტალური ჯანმრთელობისა და ფსიქოსოციალური დახმარების საკითხები, რაც უკავშირდება  ნარკოტიკებსა  და აზარტულ თამაშებზე   დამოკიდებულებას
2. გადაწყვიტონ ცხელი ხაზის მომსახურების/თემატურ გაფართოებასა და ფუნქციონირებასთან დაკავშირებული ლოჯისტიკური, ტექნიკური და სამართლებრივი საკითხები, ასევე ურთიერთთანამშრომლობის საფუძველზე შეარჩიოს და გადაამზადოს ცხელი ხაზის თანამშრომლები.
3. ცხელი ხაზის მართვას უზრუნველყოფს სააგენტო. 

4. იუნისეფი უზრუნველყოფს ცხელი ხაზის ფუნქციონირებისთვის საჭირო ფინანსური რესურსის სააგენტოსათვის გადაცემას საპილოტე პერიოდში - 2020 წლის ივნისიდან 2020 წლის დეკემბრის ბოლომდე შეთანხმებული ბიუჯეტის ფარგლებში, იუნისეფის პროცედურების და საქართველოს კანონმდებლობის შესაბამისად.
5. კომიტეტი განახორციელებს სააგენტოს საქმიანობაზე ზედამხედველობას  ცხელი ხაზის ფუნქციონირების ეფექტურობის შეფასების მიზნით.
2020 წლის 24 აპრილის ურთიერთთანამშრომლობის მემორანდუმით განსაზღვრული პირობები ძალაში რჩება 2020 წლის 31 დეკემბრის ჩათვლით, გარდა იმ ღონისძიებებისა, რომლებიც განსაზღვრულია N 1 დანართით.
მხარეთა რეკვიზიტები და ხელმოწერები:

	საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტი

მისამართი: თბილისი, რუსთაველის გამზირი N8

ტელ.: (+995 322) 281521

ელ. ფოსტა: humanrights@parliament.ge

ვებ გვერდი: www.parliament.ge

-----------------------------------------

სოფიო კილაძე

კომიტეტის თავმჯდომარე


	სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო

მისამართი: თბილისი, თამარაშვილის ქ. №15ა
ტელ.: (+995 32) 239 53 50
ელ. ფოსტა: atipfund@moh.gov.ge
ვებ გვერდი: www.atipfund.gov.ge
-----------------------------------------

მერი მაღლაფერიძე

დირექტორი


	საქართველოში გაერთიანებული ერების ორგანიზაციის ბავშვთა ფონდი (იუნისეფი)

მისამართი: თბილისი, ერისთავის ქუჩა N9, IV სართული, გაეროს სახლი 

ტელ.: (995 32) 25 11 30

ელ. ფოსტა: tbilisi@unicef.org

ვებ. გვერდი: www.unicef.org/georgia

--------------------------------------

ღასან ხალილი

იუნისეფის წარმომადგენელი 

